
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀԿՏԵՄԲԵՐԻ 17-Ի N 1678-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
«Ջրօգտագործողների ընկերությունների և ջրօգտագործողների ընկերությունների միությունների մասին» Հայաստանի Հանրապետության օրենքի 32-րդ և 35-րդ հոդվածներին համապատասխան, ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի դրույթներով՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2002 թվականի հոկտեմբերի 17-ի «Հայաստանի Հանրապետության ջրօգտագործողների ընկերությունների և ջրօգտագործողների ընկերությունների միությունների գործունեությունը կանոնակարգող խորհուրդ ստեղծելու, խորհրդի կանոնադրությունը հաստատելու և գործադիր մարմնի մասին» N 1678-Ն որոշման`
 1) ամբողջ տեքտում և հավելվածներում «կառավարությանն առընթեր» բառերը փոխարինել «գյուղատնտեսության նախարարության» բառերով,

2) ամբողջ տեքտում և հավելվածներում հանել «և էկոնոմիկայի» բառերը,

3) N1 հավելվածում՝

ա. «տարածքային կառավարման և ենթակառուցվածքների գործունեությունը համակարգող» բառերը փոխարինել «գյուղատնտեսության» բառով,

բ. լրացնել նոր տող հետևյալ բովանդակությամբ․
«ՀՀ տարածքային կառավարման և արտակարգ իրավիճակների նախարարի տեղակալ»,

գ.«ՀՀ գյուղատնտեսության նախարարի տեղակալ» բառերը փոխարինել «ՀՀ գյուղատնտեսության նախարարության ներկայացուցիչ» բառերով,
4) N2 հավելվածում`
ա. 21-րդ կետում «կազմված է»  բառից հետո լրացնել «առնվազն»  բառը,

բ. «Հայաստանի Հանրապետության կառավարության N 1 շենքում» բառերը փոխարինել «Հայաստանի Հանրապետության կառավարական տուն 3» բառերով, 
գ.  ուժը կորցրած ճանաչել 22-րդ կետի 2-րդ պարբերությունը,
դ.«ենթակառուցվածքների գործունեությունը համակարգող» բառերը փոխարինել «արտակարգ իրավիճակների» բառերով, 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՀՀ գյեւղատնտեսության նախարար 
Սերգո Կարապետյան

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 17-Ի N 1678-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
 ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 ԱՆՀՐԱԺԵՇՏՈՒԹՅԱՆ ՄԱՍԻՆ
	1.
	Անհրաժեշտությունը

	
	Սույն որոշման նախագծի ընդունման անհրաժեշտությունը պայմանավորված է <<ՀՀ կառավարության կառուցվածքի մասին>> ՀՀ օրենքի մեջ կատարված փոփոխությամբ, ՀՀ գյուղատնտեսության նախարարության և ՀՀ տարածքային կառավարման նախարարության համակարգերում կատարվող համապատասխան փոփոխություններով, ինչպես նաև պաշտոնատար անձանց փոփոխությամբ:

	2.
	Ընթացիկ իրավիճակը և խնդիրները

	
	ՀՀ տարածքային կառավարման նախարարության ջրային տնտեսության պետական կոմիտեն ընդգրկվել է ՀՀ գյուղատնտեսության նախարարության համակարգում, որպես ՀՀ գյուղատնտեսության նախարարության կառավարության ոլորտում գործող պետական մարմին և անհրաժեշտություն է առաջացել փոփոխություն կատարել համապատասխան իրավական ակտերում:

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունման արդյունքում՝ ոլորտում իրականացվող  քաղաքականության էական փոփոխություն չի նախատեսվում: 

	4.
	Կարգավորման նպատակը և բնույթը

	
	ՀՀ տարածքային կառավարման նախարարության ջրային տնտեսության պետական կոմիտեի՝ ՀՀ գյուղատնտեսության նախարարության համակարգում ընդգրկելուց հետո  ՀՀ գյուղատնտեսության նախարարության ջրային տնտեսության պետական կոմիտեի բնականոն գործունեությունը ապահովելու նպատակով  ՀՀ կառավարության 2002 թվականի հոկտեմբերի 17-ի N 1678-Ն որոշման  մեջ համապատասխան փոփոխության կատարումն է:

	5.
	Նախագծի մշակման գործընթացում ներգրավված ինստիտուտները և անձինք   

	
	Նախագիծը մշակվել է ՀՀ գյուղատնտեսության նախարարության աշխատակազմի կողմից: Նախագծի մշակման աշխատանքներում այլ ինստիտուտներ և անձինք չեն ներգրավվել: 

	6.
	Ակնկալվող արդյունքը

	
	Համապատասխանեցնել վերը նշված իրավական ակտերի փոփոխություններին:

	7.
	Այլ տեղեկություններ (եթե այդպիսիք առկա են)

	
	-


	ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ

	1.
	Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնված պարտավորություններ չկան:

	3.
	Այլ տեղեկություններ

	
	-


ՀՀ գյեւղատնտեսության նախարար 
Սերգո Կարապետյան

